
Yn dilyn fy llythyr dyddiedig 12 lonawr 2026 a'r ddadl ar 13 lonawr am egwyddorion
cyffredinol Bil Datblygu Twristiaeth a Rheoleiddio Llety i Ymwelwyr (Cymru) ("y Bil"),
ysgrifennaf nawr i gadarnhau ymatebion y llywodraeth i bob un o'r 23 o argymhellion a
wnaed yn adroddiad Cyfnod 1 Pwyllgor yr Economi, Masnach a Materion Gwledig.

Argymbhelliad 1

Ni ddylai Seneddau a llywodraethau yn y dyfodol gymryd yr amserlen a roddwyd i’r Bil
hwn fel cynsail ar gyfer gwneud a chraffu ar ddeddfwriaeth nad yw’n ddeddfwriaeth frys.
Dylid osgoi amserlen mor fyr oni bai bod amgylchiadau eithriadol yn mynnu fel arall.

Ymateb y Llywodraeth - Nodwyd

Fel y dywedais yn ystod y ddadl ar 13 lonawr am yr egwyddorion cyffredinol, mae'n
anochel y bydd amser yn brin i ddelio &’r Biliau sydd wedi'u trefnu ar gyfer blwyddyn olaf
y Senedd hon. Heb hyn, byddai cyfyngiadau mawr ar allu'r Senedd i ddeddfu yn'y
dyfodol.

Argymbhelliad 2

Mae’r Pwyligor yn argymell bod y Senedd, gan ystyried yr argymhellion yn yr adroddiad
hwn, yn cytuno ar egwyddorion cyffredinol Bil Datblygu Twristiaeth a Rheoleiddio Llety
Ymwelwyr (Cymru).

Ymateb y Llywodraeth - Nodwyd
Diolchais i'r pwyllgor am ei argymhelliad i gefnogi’r Bil yn y ddadl am yr egwyddorion
cyffredinol ac rwy'n falch bod y Bil yn awr yn mynd yn ei flaen i Gyfnod 2.

Argymbhelliad 3
Dylai Llywodraeth Cymru ddiwygio’r Bil yng Nghyfnod 2 i wneud cychwyn y cynllun
trwyddedu yn amodol ar gymeradwyaeth bellach gan y Senedd.

Ymateb y Llywodraeth — Gwrthod

Nid yw Gorchmynion Cychwyn yn ddarostyngedig i unrhyw un o weithdrefnau'r Senedd.
Byddai cytuno a'r argymhelliad hwn yn golygu y byddai angen cymeradwyaeth bellach
er mwyn gweithredu Deddf yr oedd y Senedd eisoes wedi cytuno arni. Felly, ni all y
Llywodraeth dderbyn yr argymhelliad hwn.

Argymbhelliad 4
Dylai Llywodraeth Cymru ddiwygio’r Bil yng Nghyfnod 2 i sicrhau y gall darpariaethau’r
Bil gael eu cychwyn erbyn diwedd y tymor Senedd nesaf a drefnwyd.

Ymateb y Llywodraeth — Derbyn mewn egwyddor

Fel y gwnes i gadarnhau yn fy llythyr dyddiedig 12 lonawr, rwyf bellach wedi cyflwyno
amryw o welliannau, gan gynnwys darpariaeth ohirio i gychwyn y Ddeddf erbyn Mawrth
2030 os na fydd wedi'i chychwyn erbyn hynny.

Argymhelliad 5

Yn ei ymateb i'r adroddiad hwn, dylai Ysgrifennydd y Cabinet nodi pa drafodaethau
sydd wedi digwydd, ac sydd yn yr arfaeth, gyda chynrychiolwyr y diwydiant twristiaeth ar
gynigion ar gyfer gweithredu’r Bil.

Ymateb y Llywodraeth — Derbyn

Fel y gwnes i gadarnhau yn fy llythyr dyddiedig 12 lonawr ac yn ystod y ddadl am yr
egwyddorion cyffredinol, bu swyddogion Llywodraeth Cymru gydol proses datblygu'r Bil
yn trafod yn rheolaidd & rhanddeiliaid allweddol a bydd hynny'n parhau. Gweler hefyd fy
ymateb i argymhelliad 21 isod.

Argymhelliad 6
Cyn y ddadl Cyfnod 1, dylai Ysgrifennydd y Cabinet nodi pa welliannau y mae’n bwriadu
eu cyflwyno yng Nghyfnod 2.

Ymateb y Llywodraeth — Derbyn

Esboniais yn fanwl yn fy llythyr dyddiedig 12 lonawr ac yn ystod y ddadl am yr
egwyddorion cyffredinol, y gwelliannau roeddwn am eu cyflwyno yng Nghyfnod 2.
Maent wedi’u cyflwyno bellach.

Argymhelliad 7

Dylai Llywodraeth Cymru ddiwygio’r Bil yng Nghyfnod 2 i ymrwymo i gynnal a chyhoeddi
adolygiad o weithrediad ac effaith y darpariaethau yn y Bil erbyn mis Ebrill 2034 fan
bellaf.

Ymateb y Llywodraeth — Derbyn mewn egwyddor
Fel y gwnes i gadarnhau yn fy llythyr dyddiedig 12 lonawr, ac yn ystod y ddadl am yr
egwyddorion cyffredinol, rwyf bellach wedi cyflwyno gwelliant o'r fath.



Argymhelliad 8

Wrth ymateb i’r adroddiad hwn, dylai Llywodraeth Cymru nodi pa waith a wnaed hyd
yma ar ddatblygu’r cod ymarfer a’r canllawiau cysylltiedig. Ar ben hynny, dylai
Llywodraeth Cymru ddarparu rhagor o fanylion am gynnwys disgwyliedig y cod.

Ymateb y Llywodraeth — Derbyn
Bydd canllawiau'r cynllun trwyddedu yn cael eu paratoi ar 6l drafftio'r rheoliadau. Ein
bwriad yw eu cyhoeddi ymhell cyn rhoi'r cynllun ar waith.

Mae'r cod ymarfer yn trafod lawer mwy na'r cynllun trwyddedu ond mae'n hanfodol ar
gyfer ei gyflawni. Mae swyddogion wedi bod yn trafod cod ymarfer twristiaeth Cymru
gyda'r rheini sydd wedi bod yn cynhyrchu'r cod ar gyfer Lloegr ers tro. Wrth reswm,
byddwn am i'r cod ymarfer adlewyrchu'r ddeddfwriaeth ddiweddaraf, felly rydym am
ailystyried yr opsiynau flwyddyn nesaf.

Argymbhelliad 9
Dylai Llywodraeth Cymru ystyried diwygio’r Bil yng Nghyfnod 2 i sicrhau cyfnod o amser
gofynnol priodol i'r Senedd ystyried rheoliadau a gynigir o dan adran 5.

Ymateb y Llywodraeth — Derbyn mewn egwyddor

Fel y gwnes i gadarnhau yn fy llythyr dyddiedig 12 lonawr, ac yn ystod y ddadl am yr
egwyddorion cyffredinol, rwyf bellach wedi cyflwyno gwelliant i ymgynghori am gyfnod
gofynnol cyn defnyddio'r pwer o dan baragraff 5(1)(b).

Argymhelliad 10

Dylai Llywodraeth Cymru sicrhau bod canllawiau a gyhoeddir o dan adran 55 yn mynd
i'r afael & rhwymedigaethau darparwyr llety ymwelwyr mewn perthynas &’r safon
cyffredinol o ran ffitrwydd yn adran 7.

Ymateb y Llywodraeth — Derbyn
Bydd mwy o fanylion am hyn yng nghanllawiau arfaethedig y cynllun, yn ogystal ag am
agweddau eraill ar y drefn reoleiddio o dan y Bil.

Argymhelliad 11

Dylai Llywodraeth Cymru fynd i'r afael & materion rheoli gwastraff ac ymddygiad
gwrthgymdeithasol yn ei chod ymarfer, er mwyn sicrhau bod gweithredwyr yn
ymwybodol o’u cyfrifoldebau ac, ar ben hynny, dylai ddiwygio’r Memorandwm
Esboniadol i nodi rhwymedigaethau presennol y trwyddedai mewn perthynas & gwaredu
gwastraff ymwelwyr.

Ymateb y Llywodraeth — Derbyn

Bydd swyddogion yn ymdrin & hyn pan fydd y cod ymarfer wedi'i gynhyrchu. Yny
cyfamser, byddaf yn diwygio'r Memorandwm Esboniadol i adlewyrchu'r argymhelliad
hwn.

Argymhelliad 12
Dylai Llywodraeth Cymru ystyried cynnwys tystysgrifau perfformiad ynni fel safon
ychwanegol wrth archwilio diweddariadau i'r cynllun trwyddedu yn y dyfodol.

Ymateb y Llywodraeth — Derbyn

Cyfrifoldeb Llywodraeth y DU yw polisi perfformiad ynni. Fodd bynnag, byddwn yn
parhau i fonitro datblygiadau yn y maes, ac yn ystyried unrhyw oblygiadau i'r system
drwyddedu yn y dyfodol.



Argymhelliad 13
Cyn y ddadl Cyfnod 1, dylai Ysgrifennydd y Cabinet gadarnhau a yw’n bwriadu cyflwyno
gwelliannau yng Nghyfnod 2 mewn perthynas &'r safon atal tan arfaethedig yn adran 9.

Ymateb y Llywodraeth — Derbyn
Fel y gwnes i gadarnhau yn fy llythyr dyddiedig 12 lonawr, ac yn ystod y ddadl am yr
egwyddorion cyffredinol, rwyf bellach wedi cyflwyno gwelliant o'r fath.

Argymbhelliad 14

Dylai Awdurdod Cyllid Cymru ymrwymo i ddarparu diweddariadau rheolaidd ar ei waith
mewn perthynas a’r gofrestr a’r cynllun trwyddedu i bwyllgor perthnasol yn y Senedd
nesaf.

Ymateb y Llywodraeth — Nodwyd

Mae'r WRA yn diweddaru'r Pwyligor Cyllid yn rheolaidd am ei waith, ac awgrymafy
dylai diweddariadau yn y dyfodol sén am ei waith sy’n ymwneud &’r gofrestr a'r cynllun
trwyddedu. Bydd y pwylligor perthnasol yn sicr wedi cael ei gadarnhau erbyn y Senedd
nesaf.

Argymbhelliad 15

Cyn y ddadl Cyfnod 1, dylai Ysgrifennydd y Cabinet adolygu’r dystiolaeth ychwanegol a
ddarparwyd gan y Gymdeithas Llety Tymor Byr a chadarnhau nifer cyfartalog y
trwyddedau ar y cyfan y mae Rhentu Doeth Cymru’n ymdrin & hwy bob blwyddyn a’r
amser a gymer i brosesu ceisiadau ar hyn o bryd. Dylai Ysgrifennydd y Cabinet nodi
hefyd unrhyw amcangyfrif a wnaed ganddo o’r amser y bydd yn ei gymryd i brosesu a
dyroddi’r 30,000 o drwyddedau llety ymwelwyr, yn 8l yr amcangyfrif, y bydd angen eu
dyroddi ym mlwyddyn gyntaf gweithredu’r cynllun trwyddedu.

Ymateb y Llywodraeth — Derbyn

Gwnes i gadarnhau yn fy llythyr dyddiedig 12 lonawr bod swyddogion wrthi'n adolygu'r
dystiolaeth ychwanegol a rannwyd gan y Gymdeithas Llety Tymor Byr ac y byddwn yn
trafod y mater mewn llythyr gyda'r Pwyllgor.

Mae'r Gymdeithas Llety Tymor Byr yn iawn i dynnu sylw at y ffaith bod nifer y ceisiadau
y mae Rhentu Doeth Cymru yn eu derbyn o flwyddyn i flwyddyn yn is na'r ffigur a
ddisgwylir yn union wedi i'r Bil gael ei roi ar waith. Ni fyddwn, fodd bynnag, yn gweld
cyfwerthedd yn y prosesau ymgeisio. Mae'r broses ymgeisio ar gyfer Rhentu Doeth
Cymru yn wahanol i'r un yn y Bil: mae eu system drwyddedu yn gofyn bod ymgeiswyr
yn cael prawf eu bod yn addas a phriodol, ac asiantwyr hefyd. Mae eu gweithgaredd
cydymffurfio yn cynnwys archwiliadau ar raddfa fawr o asiantwyr. Nid yw hynny chwaith
yn rhan o'r system drwyddedu a gynigir yn y Bil. Mae'r gwahaniaethau hyn yn golygu
cydbwysedd gwahanol iawn o ran sut a phwy o'r rhyw 200,000 llety sy'n dod o dan y
drefn Rhentu Doeth Cymru y bydd gweithgarwch cydymffurfio yn effeithio arnyn nhw, ac
nid wyf yn cytuno y bydd nifer y ceisiadau yr un faint & nifer y trwyddedau y mae Rhentu
Doeth Cymru yn delio & nhw flwyddyn ar 61 blwyddyn.

Mae swyddogion wedi trafod cynlluniau ar gyfer trwyddedu gyda Rhentu Doeth Cymru,
gan gynnwys prosesu ceisiadau a chadarnhau cydymffurfiaeth a lle bo hynny'n
berthnasol, mae hyn wedi llywio'r rhagdybiaethau a wnaed ynghylch faint o amser sydd
ei angen i brosesu ceisiadau a gwirio dogfennau sy'n sail i'r dadansoddiad a
gyflwynwyd yn yr Asesiad Effaith Rheoleiddiol ar gyfer y Bil.



Argymhelliad 16
Dylai Llywodraeth Cymru ddiwygio’r Bil yng Nghyfnod 2 i estyn y cyfnod gofynnol y gellir
rhoi trwydded llety ymwelwyr ar ei gyfer.

Ymateb y Llywodraeth — Derbyn mewn egwyddor

Fel y gwnes i gadarnhau yn fy llythyr dyddiedig 12 lonawr ac yn ystod y ddadl am yr
egwyddorion cyffredinol, rwyf bellach wedi cyflwyno gwelliant sy'n caniatau cyfnodau
trwyddedu gwahanol.

Argymhelliad 17

Cyn y ddadl Cyfnod 1, dylai Ysgrifennydd y Cabinet ddarparu rhagor o wybodaeth i'r
Senedd ynghylch sut y disgwylir i'r ddarpariaeth ar gyfer cwynion yn adran 22 weithio’n
ymarferol, gan gynnwys sut y bydd cwynion yn cael eu hasesu a beth fydd yr effaith
ymarferol pe bai cwyn yn cael ei chadarnhau.

Ymateb y Llywodraeth — Derbyn
Ymatebais yn fanwl i'r argymhelliad hwn yn fy llythyr dyddiedig 12 lonawr.

Argymhelliad 18

Cyn y ddadl Cyfnod 1, dylai Llywodraeth Cymru roi’r wybodaeth ddiweddaraf i'r Pwyllgor
am drafodaethau gydag awdurdodau lleol ynghylch eu rdl bosibl yn y broses orfodi, ac
egluro’r rol bosibl y gallai Croeso Cymru ei chwarae.

Ymateb y Llywodraeth — Derbyn
Ymatebais yn fanwl i'r argymhelliad hwn yn fy llythyr dyddiedig 12 lonawr.

Argymhelliad 19

Dylai Llywodraeth Cymru gyflwyno gwelliant i'r Bil yng Nghyfnod 2 i ddarparu y bydd y
rheoliadau a wneir o dan adran 38 yn ddarostyngedig i weithdrefn gymeradwyo’r
Senedd.

Ymateb - Derbyn mewn egwyddor
Fel y gwnes i gadarnhau yn fy llythyr dyddiedig 12 lonawr ac yn ystod y ddadl am yr
egwyddorion cyffredinol, rwyf bellach wedi cyflwyno gwelliant o'r fath.

Argymbhelliad 20

Cyn y ddadl Cyfnod 1, dylai Llywodraeth Cymru nodi’n fanylach sut y bwriedir i'r
ddarpariaeth yn adran 42 weithio’'n ymarferol, gan gynnwys ei chyfiawnhad dros
gynnwys 42(4).

Ymateb y Llywodraeth — Derbyn
Ymatebais yn fanwl i'r argymhelliad hwn yn fy llythyr dyddiedig 12 lonawr.

Argymhelliad 21

Cyn y ddadl Cyfnod 1, dylai Ysgrifennydd y Cabinet:

» ddarparu diweddariad am drafodaethau gyda phlatfformau/asiantau archebu ynghylich
y darpariaethau yn adrannau 46 a 47,

» darparu rhagor o wybodaeth am y rhesymeg dros estyn y drosedd arfaethedig i gyrff
heblaw darparwyr llety ymwelwyr, a

» darparu rhagor o wybodaeth am y camau penodol y gallai fod angen eu cymryd i
gadarnhau amddiffyniad i’r trosedd arfaethedig.




Ymateb y Llywodraeth — Derbyn
Ymatebais yn fanwl i'r argymhelliad hwn yn fy llythyr dyddiedig 12 lonawr.

Argymbhelliad 22

Dylai Llywodraeth Cymru ystyried cyflwyno gwelliant i’r Bil yng Nghyfnod 2 i gyfyngu
cwmpas y drosedd hysbysebu a marchnata yn adran 47 i ddarparwyr llety ymwelwyr yn
unig.

Ymateb y Llywodraeth — Gwrthod
Ymatebais i'r argymhelliad hwn yn ystod y ddadl am egwyddorion cyffredinol y Bil.

Argymhelliad 23
Cyn y ddadl Cyfnod 1, dylai Ysgrifennydd y Cabinet ymateb i’r dystiolaeth ychwanegol
benodol a gafodd y Pwyllgor.

Ymateb - Derbyn mewn egwyddor

Gwnes i gadarnhau yn fy llythyr dyddiedig 12 lonawr bod y dystiolaeth ychwanegol a
roddwyd i'r Pwyllgor wrthi'n cael ei dadansoddi a byddaf yn ysgrifennu gydag unrhyw
esboniadau neu ymatebion pellach sydd eu hangen yn sgil cynnal y dadansoddiad
hwnnw.

Mae swyddogion wedi ystyried y dystiolaeth, a lle roeddwn i'n ystyried bod angen
newidiadau, rwyf wedi cyflwyno gwelliannau i'r perwyl hwnnw. Byddwn yn parhau i
ystyried y dystiolaeth ochr yn ochr &'r Bil gydol Cyfnod 2, a byddwn yn ystyried a oes
angen rhagor o welliannau yng Nghyfnod 3.

Trafodwyd llawer o'r pwyntiau a godwyd yn y dystiolaeth ychwanegol yn ystod y broses
graffu, gan gynnwys bwriadau polisi'r Bil, ffitrwydd cyffredinol, a'r ffordd y byddwn yn
helpu busnesau wrth roi'r cynllun ar waith, ond yn gwirio dogfennau cyn rhoi trwydded.
Fe wnes i drafod llawer o'r pwyntiau hyn eto yn y ddadl am egwyddorion cyffredinol. Yn
arbennig, y materion hyn sy'n ymwneud ag ymwelwyr. Er mwyn i'r cynllun gyflawni ei
bwrpas, rhaid i ni allu argyhoeddi ymwelwyr y bydd y llety maen nhw'n ei archebu yn
bodloni'r safonau maen nhw'n eu disgwyl.

Gobeithio y bydd yr ymateb hwn yn ddefnyddiol, ac edrychaf ymlaen at barhau i
weithio'n adeiladol gyda'r pwyllgor yn ystod Cyfnod 2.

Rwy’n anfon copi o’r llythyr hwn at Gadeiryddion y Pwyligor Deddfwriaeth, Cyfiawnder
a’r Cyfansoddiad, a'r Pwyllgor Cyllid, er gwybodaeth.

Yn gywir,

Y

Mark Drakeford AS/MS
Ysgrifennydd y Cabinet dros Gyllid a’r Gymraeg
Cabinet Secretary for Finance and Welsh Language

